
Í dag snýr vinnuparturin í blaðnum 
seg um olju og nýtslu og prísir. 
At marknaðarkreftirnar avgera 
prísin, og at tað er eyðkent fyri rá­
evnisvinnur, at prísirnir sveiggja 
nógv, er oljan gott dømi um.

Í løtuni peika oljuprísirnir 
skeiva vegin hjá teimum, sum leita 
eftir olju. Prísirnir lækka, og fyri 
vinnu og húsarhald og tey, sum eru 
bundin at oljuni, er hetta kærkomið. 
Hjá teimum peikar oljuprísurin 
rætta vegin, og í fíggjarlógini, sum 
mikudagin verður endaliga sam­
tykt, verður tað roknað við, at prís­
irnir framvegis verða lágir.

Søgan undirstrikar, hvussu tor­
ført tað er at rokna oljuna út. Fyri 
fjøruti árum síðani var fyrsta stóra 

áminningin um, hvussu bundin 
heimurin var at oljuni. Kreppan 
millum Ísrael og arabarnar og 
kríggið á heysti í 1973 skelkaði. 
Oluprísurin fleirfaldaðist, og her 
heima vórðu ógvuslig tiltøk sett í 
verk: skúlagongdin leygardag varð 
strikað, tað varð bannað at koyra í 
privatbili yrkadagar eftir midnátt 
og sunnudag, og upp undir jól hetta 
árið var sløkt í sýnisgluggunum! Alt 
fyri at spara olju.

At oljuprísirnir hækkaðu so 
nógv var fyrsta stigið til, at stígur 
kom í búskapirnar: trotabúgv og 
húsagangir vórðu gerandiskostur, 
og galoperandi arbeiðsloysi var 
fyrsti spírin undir spenninginum 
millum so at siga reinu rasuna og 

tey fremmandu, sum í uppgangs­
tíðunum vórðu boðsend at koma 
aðra staðni frá og til Vestureuropa. 
Síðani hevur hetta verið orsøk til, 
at virðispolitikkurin orduliga er 
komin á dagsskrá og størstu polit­
isku rembingina í Europa.

Spurningurin er, hvussu fram­
tíðin fer at laga seg. Síðani olju­
framleiðslan í Norðsjónum tók dyk 
á seg, hevur tað ikki heilt so nógv 
at siga, hvussu tað stendur til í 
Miðeystri, og nú ljóðar, at áður so 
máttmikla OPEC er við at fara fyri 
bakka.

Hvørki leik ella lærd vita nakað 
um framtíðina. Seinnu árini er nógv 
gjørt fyri at menna alternativa orku 
og harvið at minka um vøksturin 

í oljunýtsluni. Um oljuprísirnir 
framvegis lækkað verður neyvan 
talan um trýst á at fáa føroysku 

oljudroparnar upp, men so verða 
vinnufyritreytirnar betri. Tað 
skal tó ongantíð vera orsøk til, at 
trongdin minkar eftir at vinna 
longri fram við alternativari orku. 
Einki er so víst, sum at oljan verður 
ikki altíð, og at einaferð verður tað 
størri eftirspurningur enn útboð og 
harvið høgir oljuprísir.

Fíggjarlógin roknar við 
lágum oljuprísum

Oljan er tvíeggjað svør

Hósdagin doyði songkvinnan 
Dawn Sears 53 ára gomul. 
Hon fekk fyri tveimum árum 

síðani staðfest lungnakrabba, 
og nú doyði hon av sjúkuni.

Júst um tað mundið, tá 

ið Dawn Sears var blivin 
sjúk, var hon í studio 
saman við Halli Joensen, ið 
gjørdi innspælingar til eina 
duettfløgu við ymiskum 
kendum gestasangarum.

Hallur og Dawn sungu 
eina enska útgávu av sang­
inum Um Tú Hevur Tað Sum 
Eg – á enskum Tonight I’m 
Coming Home. 

Dawn Sears var fýra 
ferðir tilnevnd Grammy 
heiðurslønir við bólkinum 
Time Jumpers. Hon var 
partur av bólkinum hjá Vince 
Gill, og hon var nógv umbiðin 
sum kórsangari í USA.

Eftir Dawn Sears sita 
maður og dóttir

Duettsongkvinna hjá Halli deyð

Ræðuher­
ferð ímóti 
mannfólki
Jóan Petur Davidsen
s 4-6

Hægri 
prísir í 
duopoli
Magni Laksáfoss
Vinnan 18-19

Tað var spurningurin um kapping á 
smá  um marknaðum, sum var evni 
á ráð  stevnu í Norðurlandahúsinum 
hós  dagin. 

Har boðaði landsstýrismaðurin 
í vinn u málum, Johan Dahl, frá, at 
lands stýrið arbeiðir við at end u r­
skoða sín eigarapolitikk í al mennu 
parta fel øg u num. Hann vísti millum 
ann að á, at hóast eftirlit ikki ljóðar 
gott, so kann neyvt eftirlit vera við 
til at tryggja effektivitet og sam fel­
ags á góða.

Og tað er rætt, sum lands stýr is­
mað ur in vísti á, at kapping í sjálvum 
sær ikki er endamálið. Tað er líka 
rætt sum, at liberalisering í sjálvum 
sær ikki skapar virkna kapping. Tað 
eru onn ur við urskifti, sum telja við 

eisini. Men kapping og liberalisering 
kann og eigur at verða brúkt til bú­
skap ar vøkstur og til at skapa vælferð 
– tí frí kapping og fríur marknaður 
er ikki einasta svarið.

Tað er gamalt, at loysnin ikki er at 
geva marknaðarkreftunum frítt rás­
a rúm. Tað helt landsstýrismaðurin 
heldur ikki. Hann vísti á, at á einum 
lítl um marknaði, sum tí føroyska, 
verð ur úrslitið av liberalisering 
oft ast ikki tað sama sum á stórum 
markn aðum. Hann vísti á, at markn­
að urin er til tíðir snøgt sagt ov lítil 
til, at markn að ar kreftirnar veruliga 
kunnu folda seg út.

Hinvegin kenna vit í Føroyum væl 
til duopol, har tað sigst vera kapp ing, 
men als ikki er kapping. Vit kunnu 

taka bankar og tryggingar ella olju­
feløg. Teimum er ikki loyvt at avtala 
fel ags prísir. Men á onkran hátt 
verða prísir og tænastur tær somu, 
har er eingin kapping.

Og so hava vit telefeløgini. Tað 
stóra føroyska almenna Føroya Tele 
og so tað minna íslendska Voda­
fone.

Landsstýrið, sum eigur Føroya 
Tele, nýtir tað miðvíst til at krevja 
skatt inn til landskassan. Føroya Tele 
ger eisini ymsar íløgur í aðrar fyr i­
tøk ur, sum tú átti at hildið nátúrligt 
skuldu verið privatar, so sum innan 
edv og teldu útgerð. Í veruleikanum 
skulu onnur privat feløg kappast við 
lands kassan í slíkum førum.

Men við at taka ov høgt gjald frá 

tele brúk arum í Føroyum, annað­
hvørt við ov høgum telefonprísum 
ella ov høg um int er net prís um, so 
hev  ur lands stýr ið gjørt av, at lands­
kass in skal hava 30 milliónir burt ur 
av køkuni um árið – ella fyri at taka 
tey síðstu 10 árini, so hava tel e fon­

brúk arar í Føroyum rindað 162 milli­
ón ir krónur ov nógv í telefon­ og int­
er net rokn ing um – at fylla í eitt hol á 
fíggj ar lógini. Er tað kapping? Er tað 
ein fair kapping?

Vinningsbýtið hjá Føroya Tele 
er 100 ferðir so stórt, sum vinn ings­
být ið, sum íslendsku eigarunum av 
kappingarneytanum, Vodafone.

Sambært fyrrverandi stjóranum 
á Føroya Tele fóru hesar 162 milliónir 
betur, um tær skaptu nýggjar inn tøk­
ur og nýgg arbeiðspláss, Rætt hevur 
hann.

162 mió kr av telefon­
pengum fóru í landskassan

telegjald til landskassan

Olju­
bók er 
plett skot
Tíðindi
síða 6

Fupp 
og fakta 
um 
alkohol
heilsusíða 8

eirikur lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Á nýggjárinum fer Tórs havn­
ar Kommunuskúli, sum vit 
kenna hann, í søguna. 

Tað fara tey at markera í 
morg in,  hósdagin 11. desember, 
við einum serligum tiltaki í 
aul uni í Kommunuskúlanum. 

Byrjað verður klokkan 9 
á morgni og endað verður 
klokk an 16. Ein fjølbroytt skrá 
er gjørd til dagin við røð um, 
framførslum, tónleiki, sangi og 
práti. Eisini verða mynd a røð ir 
og filmskut frá ymsum tíð ar­
skeið um hesi seinastu 58 árini 
at síggja á skíggjum í auluni 
og á 1. hædd annars.

– Kaffi og køkur verða at 
fáa í gomlu lærarastovuni, og 
øll eru vælkomin, siga tey úr 
Komm un uskúlanum.

Skráin fyri tiltakið er hend­
an:

Kl. 09:00: Boðið verður væl­
kom in. 

Morgunsangur, skúla stjór­
in spælir á urguna hjá Jógvani 
við Ánna.

Borgarstjórin, Heðin Mort­
en  sen, forkvinnan í ment anar­
nevndini, Hel ena á Neyst abø, 
og skúla stýris for kvinn an, 
Han s ina Iversen, flyta fram 
røð ur  

Lærarakór framførir Fedr­
anna talu. Matias Kapnas 
hev ur und irspælið á klaveri, 
Knút Ols en kórleiðari. Kant­
atan Fedranna tala varð 

frumframførd, tá Komm unu­
skúl in varð vígdur 2. sep. 1956.

Jens Marius Hentze, rit­
høv undur, greiðir frá um søgu 
Kommunuskúlans og til gongd­
ini í sam bandi við byggingina 
av skúl a num í 1956.

Zacharias Heinesen, list a ­
mál ari, greiðir frá um list ar­
verkini í Skálanum og eyst ur­
enda skúlans.

Kl. 10:00: Skúlagongdin í 
fimm ti­ og sekstiárunum

Jóhann Mortensen, Elsa 
Bir gitta Petersen og Jákup 
Mørk øre samrøða um, hvussu  
tað var at vera næmingur í 
Komm unu skúl a num í 50 og 
60 áru num í tá nýggja skúla­
num.

Kl. 11: Næmingakonsert við 

Lit um í Leiki
Litir í Leiki framføra tón­

leik í bólkum, duettum og 
solo.

LíL­lærararnir spæla
Kl. 12:00: Læraraleikluturin, 

sam an hald, samanspæl og 
sang ur

Amalia Poulsen greiðir frá 
um skúl an út frá leiklutinum 
sum lærari

Næmingar í skúlanum 
syngja og spæla, m.a. stykkið 
Fað ir Vár á íslendskum

Næmingar framføra part ar 
úr leikinum “Kongur í Konga­
gøtu”

Kl. 13: Klaverkonsert
Klaversnillingurin Matt ias 

Kapnas, fyrrverandi næm­
ing ur, spælir kend klassisk 
stykki.

Kl. 14: 1. flokkur 1956/57 
und ir heldur

Næmingar, sum byrjaðu 
í 1. flokki í sep. 1956, hugleiða 
og fram føra. M.a. er nýggjur 
sang ur gjørdur til høvið.

Kl. 15: Løtt løta í tekstum 
og tónum

Kendir næmingar, sum hava 
ging ið í Kommunuskúlanum 
und ir halda og framføra tón­
leik.  Dánjal á Neystabø, tón­
leik ari og fyrrverandi næm­
ing ur, samskipar løtuna.

Skúlastjórin takkar øllum 
lut takandi og teimum møttu. 

Farið verður upp á gólv.

Veðrið fríggjadagin og 
leygardagin:
Fríggjadagin upp í skrið av norði 
og kavaælingur, leygardagin minni 
vindur av útnyrðingi og yvirhøvur 
turt. Hitalagið um frostmarkið. 

Veðrið týsmorgunin:
Eitt stormlágtrýst, 940 hPa. 
eystanfyri Hvarvið fer eystureftir 
og brúgvaløgini haðani til Føroya 
fara eystureftir.

Veðrið mikunáttina:
Lágtrýstið sunnanfyri Ísland fer 
eystureftir. 

 

Petur Skeel 
Jacobsen 
greiðir frá 
um veðrið

Seinnapartin:
Upp í hvassan vind av útsynningi, 
móti kvøldi vaksandi til storm. 
Ælingur og hitin millum 3 og 
6 stig.

Lágtrýstið sunnanfyri Ísland fer 
eystureftir. 

HÓSDAGINTÝSDAG

MIKUDAGIN

11-16 m/s

21-26 m/s

20-25 m/s16-21 m/s

21-26 m/s

20-25 m/s

Stormur av útsynningi, um kvøldið 
hækkar hann upp í útnyrðing. 
Ælingur, partvís kavi og hitin  
millum 1 og 4 stig.

Hvassur vindur upp í skrið 
av útnyrðingi og norði og 
kavaælingur. Hitin um 
frostmarkið. 

Minnast kommunuskúlan

Veðrið hósdagin og 
fríggjadagin:
Stívt andøvsgul upp í hvassan 
vind av útsynningi og okkurt æli, 
partvís kavi og hitin millum 1 og 
5 stig.

Veðrið mánamorgunin:
Eitt stormlágtrýst, 953 hPa. 
eystanfyri Ísland fer spakuliga 
eystureftir og grynnist.

Veðrið týsnáttina:
Lágtrýstið í landnyrðing úr 
Føroyum grynnist.    

   

Petur Skeel 
Jacobsen 
greiðir frá 
um veðrið

Seinnapartin:
Stormur av útnyrðingi 20 til 25 
m/s. og kavaælingur. Hitalagið um 
frostmarkið. 

Lágtrýstið í landnyrðing úr 
Føroyum grynnist.    

   

MIKUDAGINMÁNADAG

TÝSDAGIN

20-25 m/s

3-8 m/s

13-18 m/s20-25 m/s

10-15 m/s

13-18 m/s

Hann minkar vindin niður í 
andøvsgul av útnyrðingi og 
vestri og yvirhøvur turt, men 
seinnapartin veksur hann vindin 
aftur upp í hvassan vind av suðri 
og um kvøldið regn. Hitin millum 
2 og 5 stig. 

Strúkur í vindi upp í hvassan vind 
av útsynningi og ælingur, partvís 
kavi og hitin millum 1 og 4 stig.

Leygarkvøldið hendi eitt 
ferðsluóhapp innanfyri 
Skála. Krapi var á vegnum og 
ein bilførari, sum kom koyr­
andi, kom í krapan og misti 
tamarhaldið á bilinum, so at 
hann fór útav.

Bilurin koyrdi ikki skjótt, 
men hann fór minst eina ferð 
runt, tá ið hann fór oman av 
vegnum, og gleið einar 50 
metrar oman frá vegnum, 

áðrenn hann steðgaði.
Bilførarin smekkaði 

høvdið í og fór at bløða, og 
varð tískil sendur á Lands­

sjúkrahúsið.
Men løgreglan sigur, at 

skaðin, hann fekk var ikki 
álvarsligur.

50 metrar oman av vegnum


